
Hjördís er Akurnesingur með stúdentspróf frá FVA, diplómagráðu í ferðamálafræðum frá Háskólanum á Hólum auk þess að hafa að mestu lokið sagnfræðinámi við Háskóla Íslands. Hún starfar sem neyðarvörður hjá Neyðarlínunni OHF þar sem hún gegnir einnig starfi trúnaðarmanns. Hjördís er í sambúð með Guðjóni Hólm Gunnarssyni og þau eiga von á barni nú í haust. Að auki á Guðjón þriggja ára son frá fyrra sambandi. 

Hjördís er formaður VG á Akranesi og hefur setið í stjórn þess félags frá stofnun. Hún situr í stjórn kjördæmisráðs VG í Norðvesturkjördæmi, þar sem hún gegnir starfi ritara. Þá situr Hjördís í flokksráði VG á landsvísu. Hún er stjórnarmaður í Akranesstofu en sú stofnun fer með yfirstjórn allra menningamála á Akranesi en menningarmálin eru henni sérstaklega hugleikin. Einnig gegnir Hjördís formennsku í KFUM og KFUK á Akranesi.

Hjördís býður sig fram til að halda á lofti grunnhugmyndum Vinstri grænna. Hún vil einhenda sér í að byggja hér upp nýtt samfélag. Samfélag þar sem grunnurinn er jöfnuður, samstaða og sjálfbær þróun. Samfélag sem gerir þegnunum kleift að sjá fyrir sér og sínum, sækja sér menntun og læknisþjónustu án tillits til stöðu, uppruna eða efnahags. Samfélag þar sem kynin eru jöfn jafnt í orði sem á borði. Samfélag þar sem náttúra Íslands er auðlind sem ber að virða og nýta án þess að gengið sé á höfuðstól hennar. 

Hjördís vil leggja áherslu á ungt fólk, fólkið sem er að koma upp fjölskyldu, er að kaupa fyrsta húsnæðið, er að ljúka námi sínu. Fólkið sem á eftir að takast á við óráðsíu undanfarinna ára.

